
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR REVOKIMIN E VENDIMIT NR. 79, DATË 04.04.2015 “PËR SHQYRTIMIN E KËRKESËS SË PARTISË “PARTIA  E TË DREJTAVE TË MOHUARA” PËR REGJISTRIMIN SI SUBJEKT ZGJEDHOR NË ZGJEDHJET PËR ORGANET E QEVERISJES VENDORE TË DATËS 21.06.2015” 

Komisioni Qendror i Zgjedhjeve në mbledhjen e datës 14.04.2015, me pjesëmarrjen e:

Lefterije
LUZI-


Kryetare

Denar

BIBA-


Anëtar

Edlira 

JORGAQI-

Anëtare

Gëzim 

VELESHNJA

Anëtar

Hysen 

OSMANAJ-

Anëtar

Klement         ZGURI-

Anëtar

Vera

SHTJEFNI-

Anëtare

Shqyrtoi çështjen me:
OBJEKT:
Për revokimin e vendimit nr. 79, datë .04.2015 “Për shqyrtimin e kërkesës së Partisë “Partia e të Drejtave të Mohuara” për regjistrimin si subjekt zgjedhor, për zgjedhjet për Organet e Qeverisjes Vendore të datës 21.06.2015.
BAZË LIGJORE:
Neni 23, pika 1, germa “a”, neni 64 i ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 122, pika 1, germa b, pika 2, germa a, neni 124, pika 1, neni 125, të Kodit të Procedurave Administrative.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 

V Ë R E N:

KQZ, me vendimin nr. 79, datë 4.4.2015, ka vendosur “Të mos regjistrojë Partinë “Partia e të Drejtave të Mohuara”, me kryetar  z. Ilir Vata, dhe shkronja nistore “P.D.M.”, si subjekt zgjedhor për  zgjedhjet për Organet e Qeverisjes Vendore të datës 21.06.2015.

Vendimin e sipërcituar KQZ e ka nxjerr me arsyetimin se:

Neni 87, pika 7 e Kodit Zgjedhor parashikon se partitë politike të cilat nuk kthejnë fondet përkatëse, brenda 90 ditëve, humbasin të drejtën e financimeve të tjera të nga fondet puplike për një periudhë kohe jo më pak se 5 vjet, si dhe nuk regjistrohen si subjektet zgjedhore në zgjedhjet e radhës pavarësisht llojit të tyre, as vetëm dhe as si pjesë e ndonjë koalicioni.

Nga verifikimi i veprimtarisë financiare të Partisë “Partia e të Drejtave të Mohuara’’ rezulton se kjo parti nuk ka kthyer tepricën e fondeve të përftuara nga buxhet i shtetit për fushatën zgjedhore të zgjedhjeve për Kuvendin të vitit 2013, sipas pikës 6 të nenit 87 të ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.

Partia e të Drejtave të Mohuara me shkresën e datës 08.04.2015, i është drejtuar KQZ-së me kërkesë-ankesën me objekt: Revokimi i vendimit të KQZ-së, nr. 79, datë 04.04.2015”,

Ankuesi, kërkesën e mbështet në faktin se në këtë rast nuk i ka shkel afatet e parashikuara në nenin 87, pika 8 të Kodit Zgjedhor, pasi nuk kishte dijeni për detyrimin financiar që kishte për të kthyer tepricën e fondeve të përftuara nga buxhet i shtetit për fushatën zgjedhore të zgjedhjeve për Kuvendin të vitit 2013. Menjëherë më vënien në dijeni të këtij detyrimi Partia e të Drejtave të Mohuara, nëpërmjet Kryetarit të saj z. Ilir Vata, bëri derdhjen e shumës në llogarinë përkatëse të Thesarit të Shtetit, të cilën duhet të kthente sipas nenit 87, pika 6 të Kodit Zgjedhor.
Vendimarrja e KQZ-së, për regjistrimin e subjekteve zgjedhore, krijon të drejta të ligjshme për partitë politike të parashikuara, në nenin 64 të Kodit Zgjedhor. KQZ me Vendimin nr. 79, datë 04.04.2015, Për mos regjistrimin e Partisë së të Drejtave të Mohuara”, me kryetar  z. Ilir Vata, dhe shkronja nistore “P.D.M.”, si subjekt zgjedhor për zgjedhjet për Organet e Qeverisjes Vendore të datës 21.06.2015.
Dispoziatat e Kodit Zgjedhor, konkretisht neni 87, pika 8 e tij përcaktojne në mënyrë taksative se “partite të cilat kanë marrë financime nga buxheti i shtetit për fushatën zgjedhore, me tepër se fondet të cilat përfitojnë pas zgjedhjeve në përputhje me rezultatin e zgjedhjeve duhet të kthejnë tepricën dhe ato të cilat nuk kthejnë fondet përkatëse, brenda 90 ditëve, humbasin të drejtën e financimeve të tjera të nga fondet puplike për një periudhë kohe jo më pak se 5 vjet, si dhe nuk regjistrohen si subjektet zgjedhore në zgjedhjet e radhës pavarësisht llojit të tyre, as vetëm dhe as si pjesë e ndonjë koalicioni”

Mbështetur në mandat pagesën nr. 011, datë 8.04.2015, rezulton se Partia e të Drejtave të Mohuara nuk e ka kthyer fondin të cilen sipas nenit 87 duhet të kthente brenda 90 ditëve.

Në këto kushte KQZ, nuk ka  dëmtuar interesat e ligjshme të Partisë e të Drejtave të Mohuara, për të qenë në kushtin e përjashtimit të përcaktuar në nenin 122, pika 2, gërma a të Kodit të Procedurave Administrative.
PËR KËTO ARSYE:

Komisioni Qendror i Zgjedhjeve në zbatim të nenit 23, pika 1, germa “a”, neni 64 i ligjit nr 10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 122, pika 1, germa b, të Kodit të Procedurave Administrative
V E N D O S I:
Rrëzimin e kërkesës së Partisë e të Drejtave të Mohuara “Për revokimin e vendimit të KQZ-së nr. 79, datë 04.04.2015 “Për shqyrtimin e kërkesës së Partisë, “Partia e të Drejtave të Mohuara”, për regjistrimin si subjekt zgjedhor në zgjedhjet për Organet e Qeverisjes Vendore  të datës  21.06.2015”
Ky vendim hyn ne fuqi menjëherë.

Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

Nr. 142  i Vendimit          Data  14.04.2015      Ora 14.00 e Vendimit
   Për revokimin e vendimit nr. 79, datë .04.2015 “Për shqyrtimin e kërkesës së Partisë “Partia e të Drejtave të
Mohuara” për regjistrimin si subjekt zgjedhor, për zgjedhjet për Organet e Qeverisjes Vendore
të datës 21.06.2015.

